
REGLUGERÐ

um breytingu á reglugerð nr. 340/2017, um innkaup aðila sem annast
vatnsveitu, orkuveitu, flutninga og póstþjónustu.

1. gr.

45. gr. reglugerðarinnar orðist svo:

Kaupanda er heimilt að nota miðstýrða innkaupastarfsemi í öðru ríki Evrópska efnahagssvæðisins til að bjóða
út innkaup á vöru, þjónustu eða verki sem falla undir reglugerðina í samstarfi við miðlæga innkaupastofnun,
erlenda kaupendur, samtök þeirra eða fulltrúa, eða aðrar miðlægar innkaupastofnanir.

Samkeppniseftirlitinu skal tilkynnt um fyrirhuguð innkaup ásamt rökstuðningi fyrir beitingu heimildar skv. 1.
mgr. Með rökstuðningnum skal fylgja samkeppnismat í samræmi við leiðbeiningar miðlægrar innkaupastofnunar.
Samkeppniseftirlitið skal veita álit sitt á matinu og taka þar með afstöðu til þess hvort útboðið sé til þess fallið að
raska samkeppni á innlendum markaði. Álitið hefur ekki bindandi áhrif á innkaupaferlið. Kaupandi getur lokið
útboði óháð niðurstöðu Samkeppniseftirlitsins.

Um innkaup sem fara fram á grundvelli þessa ákvæðis gilda reglur viðkomandi ríkis m.a. um kærur, gildi
innkaupaákvarðana og skaðabætur.

2. gr.
Reglugerðin er sett með heimild í 2. mgr. 9. gr. laga um opinber innkaup, nr. 120/2016, og öðlast þegar gildi.

Fjármála- og efnahagsráðuneytinu, 12. október 2026.

F. h. r.
Jón Gunnar Vilhelmsson.

B deild - Útgáfudagur: 27. október 2026

Þorsteinn Júlíus Árnason.

